
Potimi TAHRIRIYAT

SOG‘LOM TURMUSH TARZI - FAROVON HAYOT
ASOSI| EKANLIGINI TARG'IB QILISH DOLZARB
IJTIMOIY-PEDAGOGIK MUAMMO

Mamlakatimizda chuqur o‘zgarishlar, siyosiy va ijtimoiy-igtisodiy hayotning barcha
tomonlarini izchil isloh etish va liberallashtirish, jamiyatimizni demokratik yangilash va
modernizatsiya qilish jarayonlari jadal sur’atlar bilan rivojlanib bormoqgda. Bunda kuchli
fuqarolik jamiyatini shakllantirish yo‘lida belgilab olingan va izchil ravishda amalga
oshirilayotgan ulkan vazifalar mustahkam zamin yaratmoqda.

Inson salomatligi bu — eng avvalo, uning ruhiy va fiziologik sifatlarini rivojlantirish,
umrning maksimal davomiyligida maqbul darajadagi ishchanlik qobiliyati va ijtimoiy
faolligini saglab golishdan iboratdir. Ko‘pgina olimlarning fikricha, inson organizmining
funksional imkoniyatlari va uning tashgi muhitdan bo‘ladigan noxush omillarga barqa-
rorligi butun umri davomida o‘zgarib turadi, negaki, salomatlikni saglash, jo‘shqin
jarayon bo'lib, u yosh, jins, kasbiy faoliyat, yashash muhitiga bog‘liq holda yaxshilanib
(salomatlik bo‘shashib yoki mustahkamlashib) boradi. Odam hayoti, sog‘lig‘i — eng katta
ijtimoiy boylikdir. Bu oila, maktab va inson tarbiyasi, kamoloti bilan shug‘ullanuvchi
maskanlar oldiga sog‘lom turmush tarzini shakllantirish masalasini ko‘ndalang go‘yadi.
Millat sog‘lig‘i ham tabiiy ravishda, sog‘lom turmush tarzi orgali hal etiladi.

Salomatlik — inson organizmining biologik, ruhiy, jismoniy holatlari va mehnat
faoliyatining muvozanatlashgan birligidir. Sihat-salomatlik har bir kishi uchun baxt-
saodatdir. Uning mehnat unumdorligi, mamlakatning igtisodiy qudratini, xalq farovonligini
rivojlantirishning zarur shartidir. Umumxalg mulki bo‘lmish sihat-salomatlikka nisbatan
ongli va mas’uliyat bilan yondashish jamiyat va uning barcha a’zolarining turmush,
axloq normasi bo‘Imog’i lozim.

Sog‘lom turmush tarzini targ‘ib qilish har xil yo‘nalishlarda olib borilishi lozim. Bu
bir tomondan, o‘quvchi-yoshlarga va kattalarga sog‘lom turmushga oid ma’lum bir
tibbiyot va gigienik bilimlarni berishga, ularga sog‘lom turmush tarzi organizm rivojiga
ganday ta’sir etishi haqidagi tasavvurlarning uyg‘onishiga qaratilgan bo‘lsa, ikkinchi
tomondan, ta’lim-tarbiyada gigenik qgoidalarga amal gilishga, o‘zini va yon atrofdagilarni
sog'lig‘ini asrashni kundalik odatga aylantirish ko‘nikmalarini shakllantirishga bog'liqdir.
Bu borada sog‘lom turmush tarzi ommaviy axborot vositalarida, barcha ta’lim-tarbiya
muassasalari bilan hamjihatlikda maktab, litsey, kollej va oliy ta’lim muassasalarida
keng targ‘ib gilinmog‘i zarur.

Sog‘lom turmush tarzi — bu insonning salomatligi xavfsizligani ta’'minlashga xizmat
giluvchi ko‘nikmalarga ega bo‘lish asosida hayotiy faoliyatni yo‘lga qo‘yish hamda salo-
matligining yuqori darajada bo'lishiga erishishni ta’minlovchi ijtimoiy hodisadir. Sog‘lom
turmush tarzi — inson turmush sharoitlarini faol o‘zlashtirish usuli bo'lib, kun tartibiga
rioya qilish, faol harakat asosida organizmni chinigtirish, sport bilan shug‘ullanish,
tola va sifatli ovqatlanish, ovgatlanishning gigiyenik qoidalariga rioya qilish, muloqgot
va ekologik madaniyatga erishish, umuminsoniy va milliy qadriyatlar asosida manaviy
tarbiya olish, zararli odatlardan o‘zini tuta bilish demaqdir.

Yangi jamiyatning zamonaviy tarbiya konsepsiyasi inson shaxsini, ya’'ni, barkamol,
yetuk, go‘yilgan maqgsadga erkin va o'z kuchi bilan erisha oladigan yoshlarni shakllanti-
rishga garatilgandir. Bu bir tomondan, shaxsning har tomonlama gormonik rivojlanishini,
ikkinchi tomondan, uning butun rivojlanishi jarayonida ruhiy, jismoniy, ma’naviy sog‘lom
o‘sishini ta’'minlashni o'z ichiga oladi. Inson hayoti, sog‘lig‘i eng katta ijtimoiy boylikdir.
Bu oila, maktab va inson tarbiyasi, kamoloti bilan shug‘ullanuvchi maskanlar oldiga
sog‘lom turmush tarzini shakllantirish masalasini ko‘ndalang qo‘yadi. Millat sog‘ligi
ham tabiiy ravishda, sog‘lom turmush tarzi orqali hal etiladi.

Yosh avlodning sog'lig‘iga ta’sir giluvchi asosiy omillarni bilishni, o‘quvchi-yoshlarda
sog‘lom turmush tarzining shakllantirishning metodologik, psixologik, pedagogik, tib-
biy va gigiyenik asoslarini yaratishni taqozo etadi. Har bir o‘quvchi-yosh “salomatlik”
tushunchasi; salomatlik omillari; salomatlikni saglashda organizmning himoyalanishi
to'g‘risida bilimlarga ega bo'lishi kerak. Turmush tarzining o‘zi inson yashashi uchun
zarur bo‘lgan turmush sharoitlarini o‘zlashtirishi demak.

Har bir shaxsning turmush tarzi kun sayin ro‘y berayoggan vogea-hodisa va turli
o‘zgarishlarning ta’siri ostida shakllanmoqda. O‘zaro munosabatlarning o‘zgarayotgani
o‘quvchilar ruhiyatiga ta’sir etmoqda. Natijada, ularda o'z taqdiri, oilasi, jamoasi uchun
zarur bo‘lgan aqgliy, hissiy va erkiga oid xatti-harakatlar tanlash mas’uliyatini oshirmoqda.
Ular natijasida yuzaga keladigan asab kasalliklarining oldini olish zarur. Buning uchun
esa eng avvalo, shaxsiy va ijtimoiy migyosda sog‘lom turmushni tashkil etish talab
etiladi va sog‘lom turmush tarzini shakllantirishning asosiy yo‘nalishlari va amalga
oshirish yo'llarini bilishi kerak.

Jismoniy mashglarni bajarish natijasida organizmning himoya vositalari yaxshi
rivojlanadi. Bolalik, o‘smirlik davridan boshlangan chinigish mashg‘ulotlari, aynigsa,
foydalidir. Har bir kishida mustahkam rejimga amal qgilish odatini tarbiyalash zarur.
Badantarbiya bilan shug‘ullanishni, toza havoda sayr qilish, sport oyinlarida ishtirok etish,
uzoq umr ko‘rish va salomatlikni ta’minlovchi omillardandir. Har bir shaxs muntazam
ravishda muayyan darajada jismoniy qobiliyatga mos keluvchi jismoniy harakatlarni
bajarishga odatlanishi lozim.

O‘qgituvchi ta’lim jarayonida turmush tarzining salomatlikni saglash va mustahkamlashda
tutgan orni; inson umrini davrlarga bo'lish; bolalarning o'sish va rivojlanish qonuni-
yatlari, jismoniy holatini aniglash; bolalik davrida uchraydigan anatomik va fiziologik
nugsonlarni to‘g‘ri holatga keltirish; to‘g‘ri gaddi-qomatning gigiyenik asosi; bola va
o‘smirlarda uchraydigan gomatning buzilish turlari, sabablari va uni tuzatish usullari;
jismoniy tarbiyaning gigiyenik asoslari; organizmni mustahkamlash va chinigtiish uchun
tabiatning tabiiy kuchlaridan — quyosh, havo va suvdan foydalanish; insonning sog‘lom
turmush kechirishida jismoniy tarbiyaning ahamiyati, masalalariga alohida ahamiyat
bermog'i va o‘quvchilarda shu tushunchalarni shaklllantirmog‘i zarur.

Xulosa qilib aytganda, jamiyatimizda inson salomatligi, jismoniy barkamolligi,
sog‘lom turmush tarzi madaniyatiga egaligi o‘ta muhim ijtimoiy gadriyat hisoblanadi.
Millat salomatligini ta’minlash, xalq genofondini bekamu-ko‘st saglash sog‘lom turmush
tarzi tufayligina yetarlicha ijobiy tarzda hal etiladi. Bu esa, jamiyatning barcha ijtimoiy
institutlari; oila, ta’lim-tarbiya maskanlari, mahalla hamda mustagqil ta’lim oldiga jami-
yatimiz fugarolariga sog‘lom turmush tarzi mazmuni va mohiyatini anglatish, yoshlarni
sergak va bilimdon, barkamol shaxs qilib tarbiyalash masalasi dolzarb bo‘lib golmoqgda.

Botir BAYMETOV,
Chirchig davlat pedagogika instituti professori,
O‘zbekiston Badiiy akademiyasi ijodkorlar uyushmasi a’zosi

EL SEVGAN IJODKOR RASSOM, MAKTAB
YARATGAN MEHRIBON USTOZ

Annotatsiya

Magola yetuk olim va ko'plab shogirdlarga ustozlik gilgan tanigli musavvir professor Malik
Nabiyevning hayoti va ijodiga bag‘ishlangan.
Kalit so‘zlar. Rassom, ijodkor, ustoz, maktab, tarbiya, Malik Nabiyev.

CTtaTtbs nocesiLeHa X13HU 1 TBopyecTBy npodeccopa Manvka Habuesa, BeayLiero
YYEHOTO Y M3BECTHOIO XyAOXHMKA, 00y4YMBLLErO MHOTUX CTYAEHTOB.
KnroueBble cnoBa. XygoxHuWK, TBOpeL, yuuTensb, Wkona, socnutaHne, Manuk Habues.

The article tells about the life and work of the famous artist, who trained many students,
Professor Malik Nabiev.
Key words. Artist, creator, teacher, school, education, Malik Nabiyev.

va ma’rifatga ega bo‘lgan ota-bobolarimizning hayotiy tajribalari, ilm-ma’rifat,

san’atga bo‘lgan chanqoqlik, farzand komilligi, uning tarbiyasiga naqadar
e’tiborli bo‘lganliklarini ko‘rishimiz mumkin. Darhagigat, yoshlarda o‘z Vataniga bo‘lgan
muhabbatni kamol toptirishda buyuk siymolarning bosib o‘tgan hayot yo'llari, ilm ma'rifat,
san’at sohalarda erishgan yutuglarini yosh avlodga o‘rgatishimiz muhim hisoblanadi.
Zero, bilimli, yuksak intellektual salohiyatga ega farzandlar bizning kelajagimiz, buyuk
ajdodlarimiz ishlarining davomchilari hisoblanadi.

Prezident Shavkat Mirziyoyev ta’kidlaganidek: “O‘z milliy tarixi va madaniyatiga,
dunyoda eng katta boylik bo‘lgan intellektual va ma’naviy salohiyatga chuqur hurmat
bilan yondashish, uni asrab-avaylash va boyitish, shu asosda yosh avlodni milliy va
umuminsoniy gadriyatlar ruhida tarbiyalash jahondagi har bir davlat va jamiyatning
moddiy va ma’naviy taraqqgiyotida, hech shubhasiz, hal giluvchi o'rin egallaydi”.!

Ma’lumki, turli yillarda barkamol ijod qilib hayotdan o‘tgan tanigli rassom-ijodkor va
pedagoglar O'rol Tansigboyev, Chingiz Axmarov, Hikmat Rahmonov, Zokir Inog‘omov,
Rahim Ahmedov, Samig‘ Abdullayev, Mannon Saidov, Ne’mat Qo‘ziboyev, Ro'zi Choriyev,
Baxtiyor Boboyev, G*afur Abdurahmonov, Malik Nabiyev kabi ulug’, iste’dodli, musav-
virlarimiz ham o'z paytida yoshlarga ustozlik qilib, saxiyliklari bilan nafosat gulshanini
fayzlarga to‘ldirishgan edi.

Bugungi kunda umumta’lim maktablarining tasviriy san’at darslarida yoshlarga
saboq berishda mazkur sohada faoliyat ko‘rsatgan ulug‘ rassom va haykaltaroshlarning
ijodlari bilan tanishtiriladi. Ularning so‘nmas asarlari, jahonga mashhur tasviriy va amaliy
san’at asarlari ozmi-ko‘pmi tahlil gilinadi, o‘rganiladi. Lekin, suhbat darslarida mazkur
rassom va amaliy san’at ustalarining bosib o‘tgan ijodiy yo‘llari, hayotiy tajribalari

B arkamol inson va uning tarbiyasi haqida gap borganda yuksak madaniyat

'Shavkat Mirziyoyev 2017-yil, 24-iyun. “Xalq so‘zi” gazetasi.

76



hagida yoshlarga yetarli ma’lumot berilmaydi.

Biz bugun sermahsul ijodkor, kamtarin
pedagog, rassom Buyuk xizmatlari uchun or-
deni sohibi, O‘zbekiston badiiy akademiyasi
akademigi, O‘zbekiston xalq rassomi, professor
Malik Nabiyev haqida suhbat gilmoqgchimiz.
Ustoz Malik Nabiyev 1916-yil Toshkent shahrida
tavallud topgan.

Nizomiy nomidagi Toshkent davlat peda-
gogika universiteti “Badiiy grafika” fakultetining
asoschilaridan biri, otaxon musavvir, dunyoning
40 ga yaqin mamlakatlarida ijodiy safarlarda bo'lib
o'zining noyob asarlarini yaratgan akademik,
O‘zbekiston xalq rassomi Malik Nabiyev ham
butun umr Respublikamizda tasviriy san’atning
rivoji uchun jonbozlik ko‘rsatdi. U o‘nlab ijod-
korlarga o‘zining bebaho maslahatlarini berib,
nafagat mashhur rassomligi bilan, balki mehribon
pedagog murabbiyligi bilan ham mashhur bo‘la R .
olgan ustozdir. An:ur Ten.1ur portretl._

Malik Nabiyev ijod gilishdan va yaratgan Malik Nabiyev. 1996-yil
asarlari hagida o‘rtoglashishdan erinmas va charchamas edi. Bir asar ustida ish olib
borsalar ustaxonalariga kelgan har bir insonning (xoh u yosh bo‘lsin yoki, tajribali ras-
som) fikr mulohazalariga quloq tutardi. Hatto, o‘zlarining tarixiy asarlari “Amir Temur”,
“Bobur”, “Ahmad al-Farg‘oniy”, “Sulton Ali Mirzo” va boshqga ko‘plab portretlarini
yaratishda hamkasblarining yoshi, mavqeidan qat’i nazar, barcha bilan o‘rtoglashardilar,
aytilgan barcha maslahatlarni inobatga olardilar.

Yirik san’atkor Malik Nabiyev yoshlari ulug‘ bo‘lishiga garamasdan, ilm bilan tarbiya
bir-biriga bog‘liq, hamma uchun foydali gaplarni shaloladek jo'shib gapirar, fikrlari quyulib
kelaverardi. Ularning hammasi hayotdan, san’atdan, ijod tajribalaridan bir saboq edi.

Ustozning suhbatdoshida bo‘lgan inson hurmati shunchalar kuchli ediki, mabodo
orada so‘z qo‘shib gaplari bo'linib golsa, quyilib kelayotgan purma’no so‘zlari, fikrlari
aziyat chekishini, aytmoqchi bo‘lgan gaplarini unutib go‘ymaslik uchun, “Nima deyayotgan
edim, eh, qarilik...” derdilar. Malik aka o‘zlarining tarixiy asarlarining yaratilishi xusu-
sida zavq va shavq bilan gapirganlarida suhbatdosh his-hayajon, g‘aroyib tasavvurlar
bilan tinglardi. Ular turli janrda asar yaratish uchun bir gancha gadimgi kitoblar, tarixiy
gissa, roman va dramatik asarlardan iloji boricha vaqt topib o‘qib chigardi, asarning
mazmuni, gahramonlarining siymolarini tahlil etishdan erinmasdi.

Shoh asarlari “Abu Rayhon Beruniy”, “Amir Temur” portretlarini yaratish uchun
ular uzoq vaqt izlanganlar. Xalqimiz tarixi, urf-odatlarini yaxshi bilmaganlarni tanqid
gilardi. Tanqid esa, rostgo‘ylikni xush ko‘rishi, hagqgoniy bo‘lishi kerakligini ugtirardilar,
hayotdan olingan misollarni keltirib isbotlab berishga intilardilar.

Ustoz sakson besh yoshga to‘lishlari munosabati bilan Respublika Badiiy aka-
demiyasi markaziy ko‘rgazma zalida bo‘lgan suhbatda ustoz xotiralarni yodga olib
shunday degan edilar: “1934-yili Respublika badiiy bilim yurtida ikkinchi kursda o‘qib
yurardim. Toshkentning “Sebzor” dahasidagi 15 son yetti yillik maktabda tug‘ma qo-
biliyat sohibi, ustoz rassomlarimizdan Bahrom Hamdamiy 1910-1943 (ikkinchi jahon

urushida vafot etgan) rasmdan dars berardilar. Bir kuni vaqtlari zigligi tufayli o‘rnilariga
dars berishimni aytib qoldilar. Avvaliga yuragim dov bermadi-yu, ustoz gaplarini ham
ikki qilgim kelmadi. Menga nisbatan bo‘lgan ishonchlarini oglashni shogirdlik burchim
deb hisobladim. Sentabrdan dars bera boshladim. Bu muallimlik faoliyatimning bosh-
lanishi edi. 5-7-sinflarga rasmdan saboq o‘tarkanman, dilimda quvonch jo‘sh urardi.
Bolalar surat chizishga juda gizigishardi. Talaba ekanligimni ham unutib, o‘zimni rasm
o‘gituvchisi deb bilardim. 1937-yili Toshkent badiiy bilim yurtini muvaffaqgiyatli bitirgan
Malik Nabiyevni dars berish uchun shu joyning o‘zida olib golishdi. Qalamtasvir va
rangtasvirdan dars bera boshladi.

1934-yili “Mushtum” jurnali tahririyatiga yo‘lim tushdi, deb eslaydi domla. Meni
bu yerga taniqli hajvchi rassom Vohid Odilov boshlab kelgandi. U chizgan rasmlar
jurnalda tez-tez chiqgib turardi. Muharrir G'ulom G‘ofurov huzurida bo‘lganimizda yo-
zuvchi Abdulla Qodiriy xonasiga kirishimizni, topshiriglar olishimizni aytdi. Jurnaldagi
barcha rasmlar u kishi orgali gabul qilinarkan. Abdulla Qodiriy o‘ychan, sinchkov, jiddiy
boquvchi inson ekanligini paygadim. U kishi bizni yaxshi kutib oldi. Tezda maqgsadga
o‘tib, zamon talabiga ko'ra topshiriglar bera boshladilar. Shundan so‘ng turli mavzularda
rasmlar chizib, Abdulla Qodiriyga ko‘rsatdim.

Ular tasviriy san’atga ancha-muncha tushunar ekanlar. Shu yilning o'zida o‘zim
giziggan mavzuda temir yo‘lchilar hayotidan “Mashinist oilasi” mavzusidagi kompozitsi-
yam jurnalda bosilib chiqdi. Yozuvchi, men hali yosh, endigina o'n sakkizda bo‘lganim
uchun, musavwrllk gobiliyatimni sinab ko‘ribdilar. Nimaga qizigishimni bilibdilar. Abdulla
Qodiriy bilan ko'rishish, suhbatlashish na-
faqat ijod gilishimga, ishimning tarbiyaviy
tomonlariga ham katta yordam berdi.

Keyinchalik, ustoz uncha katta
bo‘Imagan, “Abdulla Qodiriy” portretini
yaratdi. Adabiyot darsligiga mo'‘ljallangan
bu asarda yozuvchini rassom ganday
bo'lsa shundayligicha tasvirlashga harakat
gilgan. Hech ganday qo‘shimchalar yo‘q.
O‘sha o'ychanlik, o‘sha jiddiy bogishlar
portretda oz aksini topgan.

Murabbiy musavvir bo‘lish tinmay
o‘gib-o‘rganishni, keng dunyoqarashga
ega bo'lishni talab etardi. Malik Nabiyev
oliy magsad yo‘lida mo‘yqalamini bir nafas
ham tindirmay, o‘gishdan, izlanishdan
erinmay mehnat qildi, bu sohadagi ishlari
ko‘pchilikka ma’qul bo‘ldi va u 1938-yilda
O‘zbekiston rassomlar uyushmasi a’zoligiga
gabul qilindi.

Ustoz o0z ustida juda ko'p ishlaydigan
mehnatkash edi va umr bo'yi ijod bilan yashadi. Uning uchta ijodxonasi bo'lib, biri
subhidamdan tushgacha ijod qiladigan joylari kun chiqgish tarafga qurilgan. Ikkinchisi
go‘sh gavat uyning ikkinchi gavatida bo'lib, g‘arb tarafga qurilgan. Hovlida qurilgan
ushbu ijodxonaga bir necha zinalardan chigilardi. Quyosh peshindan og‘ganda Malik
aka oyoq chigallarini yozib, shu zinapoyalardan ko‘tarilib, Allohga shukronalar aytib,

ilhom va hayajonlarga to‘lib shu xonada har tomonni tomosha qilib, shomgacha ijod
bilan band bo‘lardilar. Ustozning uchinchi ijodxonasi “Badiiy grafika” fakultetning uchin-
chi qavatida joylashgan edi. Mazkur ustaxonada ustoz talabalarga ham dars o'tardi,
ham darsdan bo‘sh vaqtida ijod bilan shug‘ullanar edi. Respublikada tasviriy san’at
sohasida hech bir inson yo‘gki, ushbu ustaxonaga kelib Malik Nabiyevdan maslahat
olmagan boflsin. Ustoz umrining oxirlarida ham shu ijodxonalaridan chiggani yo‘q.

El yurt hurmatini gozongan Malik Nabiev asarlarining soni mingdan ortiq. U o'z
asarlarida xalgimizning chin insoniyliklari, odob-axlogi-yu, mehnatkashligini tasvirlagan.
Uning har bir chizgisidan tortib, ranglarigacha tarbiyaviy ahamiyat kasb etadi.

Asarlari ta’limning barcha bosgichlariga daxldor bo‘lgan o‘quv fanlar; tarix, adabiyot,
tibbiyot, tabiyot, jug‘rofiya, astranomiya, odam anatomiyasi bilan bog'liq bo‘lib, yoshlarni
ilm olishiga ko‘mak beradi. Shu sababli, ko‘pgina darsliklarda musavvir asarlarining
fotoreproduksiyalari, suratlavhalari uchraydi. O'zbek tasviriy san’ati tarixida Malik Nabi-
yev yaratgan “Al-Beruniy”, “Al-Xorazmiy”, “Ibn Sino”, “Al-Roziy”, “Ahmad Farg‘oniy”,
“Amir Temur”, “Mirzo Ulug‘bek”, “Bobur” portretlari, “Muganna qo‘zg‘oloni”, “Spitamen
go‘zg‘oloni” kabi murakkab kompozitsiyali kartinalari va boshga o‘nlab yetuk grafik
asarlarni sanab o'tish mumkin.

Professor Malik Nabiyev o0z sohasining bilimdon olimi ham edi. Ularning uzluksiz
ta’lim tizimi uchun tasviriy san’atni o‘qitish metodikasini takomillashtirish masalalariga
bag‘ishlangan ko‘plab darslik va o‘quv-go‘llanmalaridan bugungi kunda ham foy-
dalanilmoqda.

Ustozning mehnatlari yuksak gadrlangan. Aynigsa, uning xizmatlari Respublikamiz
o'z Mustaqilligini qo‘lga kiritgandan so‘ng gadrlandi. Bu vyillarda ustoz O‘zbekiston Xalq
rassomi faxriy unvoni sohibi bo‘ldilar (1992-yil 28-avgust). Shuningdek, 1997-yilning
avgustida O‘zbekiston Respublikasi Prezidentining Farmoniga binoan, Mustagillikning
6 yilligi munosabati bilan “Mehnat shuhrati” ordeni (1995-yil 6-may), “1941-1945-yil-
lardagi ikkinchi jahon urushda fashizm ustidan gozonilgan g‘alabaning 50 vyilligi” ko‘krak
nishoni va “Shuhrat” medali bilan (1995-yil 10-aprel), bilan mukofotlandilar, 1997-yil
2-mayda O‘zbekiston Respublikasi Vazirlar Mahkamasi qaroriga binoan, O‘zbekiston
Badiiy Akademiyasining Faxriy a’zosi etib tasdiglandilar, 2000-yil 28-avgustda esa
O‘zbekiston Respublikasi Prezidentining farmoniga asosan, mustaqillikning 9 yilligi
munosabati bilan “Buyuk xizmatlari uchun” ordeni bilan taqdirlanganlar.

Insonning halol mehnati gaysi zamonda bo‘lmasin, namoyon bo‘laveradi. Mustaqillik
murabbiy musavvirni yanada yoshartirib yubordi. Xalgim, Vatanim deb yashayotgan
Malik Nabiyev yelkasiga oftob tegdi, dilida armon bo'lib golgan orzu-umidlari ushaldi.
Uning haqigiy musavvirligi tan olinib, O‘zbekiston xalq rassomi, O‘zbekiston Badiiy
Akademiyasining akademigi degan unvonlar berildi.

Bugungi kunda tasviriy san’at sohasida o‘rta umumta’lim maktablari, maxsus mak-
tab-kollejlar va oliy o‘quv dargohlarda dars berib kelayotgan yoshu-keksa o‘gituvchilar
ustoz Malik Nabiyevning davomchilari hisoblanadilar. Ular domladan olgan saboglarni
yosh avlodni yuksak badiiy didli insonlar bo'lib yetishishlarida salmoqli mehnat qilib
kelmoqgdalar.

